
ЗА ИЗДАВАЧОТ 

НАЦИОНАЛЕН МЛАДИНСКИ СОВЕТ НА МАКЕДОНИЈА

Националниот младински совет на Македонија (НМСМ) е платформа која ги претставува 
интересите и потребите на младите луѓе како врска меѓу сите засегнати страни и која 
им обезбедува вклучување и активно учество на младите во процесот на донесување 
одлуки на секое ниво. НМСМ е основан на 29 јуни во 2013 година од 55 организации.
НМСМ е претставничко тело на младинските организации во Северна Македонија. 
Советот обединува сојузи, младински организации, организации за млади и подмладоци 
на други организации за да се промовираат и застапуваат младите и правата на младите 
во Република Северна Македонија.

Членството на НМСМ е разновидно, обединувајќи организации што работат на 
национално и на регионално ниво, во рурални и во урбани средини, студентски 
организации, разграноци на меѓународни организации и други типови здруженија. Во 
процесот за остварување на своите цели, НМСМ ги застапува интересите на младите 
во Република Северна Македонија без разлика на нивната социо-економска положба, 
пол, раса, етничко и културно потекло, политичко и верско уверување, сексуална 
ориентација, родов идентитет или каква било друга форма на различност.

Овој, петти по ред, мониторинг-извештај е изработен за следење на спроведувањето 
на Законот за младинско учество и младински политики и ја опфаќа состојбата во 
текот на 2025 година. Целта на извештајот е да овозможи преглед на напредокот и 
предизвиците во воспоставувањето и функционирањето на механизмите, сервисите 
и политиките за млади предвидени со законот, како и да придонесе кон подобро 
разбирање на состојбата со младинското учество и младинските политики во државата.

Во делот што се однесува на младинското учество, извештајот покажува дека и 
понатаму не е воспоставено Националното собрание на млади, а со тоа не е формирано 
ниту Националното советодавно тело за младински политики. Паралелно со ова, се 
забележува и намалување на бројот на локални младински совети, што укажува на 
предизвици во воспоставувањето и одржувањето на овие механизми за младинско 
учество на локално ниво.

Во однос на сервисите за млади, податоците покажуваат намалување на бројот 
на младински центри и канцеларии за млади во споредба со претходните години. 
Истовремено, се забележува умерен раст на бројот на именувани службеници за млади 
во општините, што укажува дека институциите почесто ја исполнуваат оваа законска 
обврска.

Во делот на младинските политики, евалуацијата на имплементацијата на Националната 
стратегија за млади и Акцискиот план 2023–2025 покажува релативно ниско ниво 
на реализација, при што нешто над 20% од планираните активности се целосно 
спроведени. Во текот на 2025 година беше подготвен нов Акциски план за периодот 
2026–2027 година, кој во моментот на изготвување на извештајот сè уште не е усвоен 
и се наоѓа во владина процедура. Од друга страна, на локално ниво се забележува 
извесно зголемување на бројот на општини кои имаат усвоено локални стратегии за 
млади.

Главно, наодите од мониторингот укажуваат дека најчесто се имплементираат оние 
законски одредби кои не повлекуваат значајни финансиски импликации, како што се 
именување службеник за млади, определување канцеларија за млади или подготовка 
на стратешки документи. Сепак, и покрај формалното исполнување на овие обврски, 
нивната суштинска цел – обезбедување квалитетно младинско учество, функционални 
сервиси и ефективни младински политики – често не се реализира во целост. Целта на 
овој извештај е да придонесе кон подобро разбирање на овие предизвици и да поттикне 
понатамошни напори за поефективна имплементација на Законот за младинско учество 
и младински политики.

Ограничување на овој извештај е што анализира информации прибрани од општините 
преку одговори на барања за информации од јавен карактер, и не секогаш можат да се 
верификуваат и да се потврдат добиените информации. 

ЗАКОН ЗА МЛАДИНСКО УЧЕСТВО И 
МЛАДИНСКИ ПОЛИТИКИ

Во 2011 година државата го предложи првиот Предлог-закон за млади, кој набргу 
беше повлечен по реакција на младинскиот сектор, главно поради недостаток на 
транспарентност и ограничено учество на младинските организации во неговото 
креирање. Нов процес за подготовка на закон започна во 2018 година, на иницијатива 
на Клубот за младински прашања и политики во Собранието на Република Северна 
Македонија. Овој процес се одвиваше во отворен и консултативен формат преку 
стручна работна група составена од претставници на младинскиот сектор, пратеници, 
подмладоци на политички партии и претставници на меѓународната заедница. Во 
рамките на процесот, Националниот младински совет на Македонија спроведе 17 
локални консултации со млади со цел да се утврдат нивните потреби и приоритети.

Како резултат на овој процес, на 14 јануари 2020 година беше усвоен Законот за 
младинско учество и младински политики. Законот претставува прв системски акт, кој 
ги препознава младите и формите на младинско организирање, дефинира поими, како 
млад човек, младинска политика, младинско учество и младинска работа и воспоставува 
механизми за учество на младите во процесите на креирање политики и донесување 
одлуки на национално и на локално ниво.

Со законот се предвидува воспоставување Национално советодавно тело за младински 
политики и локални младински совети, како и донесување Национална стратегија 
за млади и локални стратегии за млади. Дополнително, предвидени се и сервиси за 
млади, како младински центри и канцеларии за млади, како и именување службеници 
за млади во институциите и општините.

Иако законот поставува значајна рамка за развој на младинските политики, 
неговата имплементација се соочува со повеќе предизвици, меѓу кои недоречености 
во законскиот текст, ограничени ресурси и недостаток на механизми за надзор. 
Дополнителни тешкотии настанаа и по реорганизацијата на државната управа, 
со која надлежностите од Агенцијата за млади и спорт треба да се префрлат во 
новоформираното Министерство за социјална политика, демографија и млади. Сепак, 
повеќе од една година Министерството сè уште не може целосно да ги преземе овие 
надлежности поради потребата од измени и дополнувања на Законот за младинско 
учество и младински политики.

Постапката за измените и дополнувањата на законот, кои треба да го усогласат со 
новата институционална поставеност и да придонесат кон појаснување на одредени 
законски недоречености, се наоѓа во собраниска процедура, која дополнително беше 
пролонгирана и поради одржувањето на локалните избори во 2025 година.

Предмет на мониторинг на овој извештај е имплементацијата на Законот за младинско 
учество и младински политики, со посебен фокус на имплементацијата на законот на 
општинско ниво. 

За потребите на мониторинг-извештајот, во 2021 година беше изработена мониторинг-
матрица врз основа на која ќе се следи имплементацијата на Законот за младинско 
учество и младински политики. Согласно со моноринг-матрицата, се следи дали се 
воспоставени клучните механизми за младинско учество на локално ниво, сервисите 
за млади на локално ниво, како и дали се креирани и усвоени локалните младински 
стратегии и дали е одвоен буџет за имплементација и работа на механизмите предвидени 
во Законот за младинско учество и младински политики. На национално ниво, се 
следи креирањето на Националната стратегија за млади и нејзините акциски планови, 
водењето на Регистарот на форми на младинско организирање, воспоставувањето 
на механизмите за учество како Национално собрание на млади и Советодавно тело 
за млади, службеници за млади во министерствата и органите на јавната управа, 
воспоставувањето на Истражувачкиот центар, како и финансирањето. 

За прибирање на потребните податоци, до општините и Градот Скопје, НМСМ поднесе 
барања за пристап до информации од јавен карактер согласно со Законот за пристап 
до информации од јавен карактер, додека на национално ниво се набљудуваат јавно 
достапните информации од страна на релевантните институции. 

За креирање и унапредување на мониторинг-матрицата во 2022 и 2023 година беа 
одржани работилници со организации членки на НМСМ по што се утврди финалната 
содржина на матрицата и на барањата за пристап до информации доставени до 
општините. 

НМСМ не може да ја гарантира точноста и комплетноста на информациите содржани 
во мониторинг-извештајот или да ја елиминира можноста за недостатоци. И покрај 
сите напори на НМСМ да обезбеди целосна точност на податоците, оваа анализа има 
свои ограничувања во однос на временскиот период во кој се прибрани податоците 
и потенцијално настанатите промени во периодот на обработката, точноста на 
информациите добиени од општините, како и недостатокот на јавно достапни 
информации од релевантните институции. Воедно, за општините кои немаат доставено 
одговор или тој е нецелосен, беа поведени постапки пред Агенцијата за заштита на 
правото на слободен пристап до информациите од јавен караткер. До моментот 
на објавување на овој извештај, постапките пред Агенцијата не беа завршени. 
Информациите содржани во овој извештај се прибирани во периодот од јануари до 
март 2026 година и се однесуваат за периодот до 31 декември 2025 година. 

Законот за младинско учество и младински политики го дефинира поимот „младинско 
учество“ како процес кој им овозможува на младите учество и заедничко носење 
одлуки за политики и програми, кои директно или индиректно го обликуваат животот 
на младите.1

Законот предвидува механизми за младинско учество на национално ниво, преку 
Националното собрание за млади, и на локално ниво, преку Локалните младински 
совети. 

Во поглед на имплементацијата, Национално собрание на млади, следствено и 
Национално советодавно тело за младински политики сè уште не се формирани, 
а Локални младински совети има само во 24 општини (29.63% од вкупниот број 
општини) што е за 4.94% (4 општини) помалку во споредба со состојбата на почетокот 
на 2024 година.

3.1. НАЦИОНАЛНО СОБРАНИЕ НА МЛАДИ 
Националното собрание на млади претставува тело на формите на младинско 
организирање кое врши избор на младински претставници во Националното 
советодавно тело за младински политики, креира приоритети и политики за застапување 
на младинските претставници и ја координира и ја следи нивната работа.

Согласно со законот, за формирање на Националното собрание на млади потребно 
е да се свика иницијативен одбор од најмалку две третини од формите на младинско 
организирање од Регистарот. Во моментот на обработка на податоците регистарот 
брои 114 организации. 

Во 2025 година, НМСМ и другите младински чадор организации (СИМ, СЕГА и 
СМР) продолжија со напорите и воспоставија Координативно тело за формирање 
на Националното собрание на млади во чиј состав покрај наведените организации 
учествувааи ХЕРА - Асоцијација за здравствена едукација и истражување, Здружение 
за заштита и унапредување на животната средина „Еко Живот“, Центар за истражување 
и анализи НОВУС, Фондација за развој на локалната заедница Штип и Младински 
културен центар Битола. Потребата од проширување на тимот кој ќе го води 
процесот се должи на идејата за поширок опфат на организации, побрзо мапирање 
на организациите кои се впишани во регистарот, како и олеснување на целокупната 
организација на конститутивната седница на НСМ. 

Координативното тело успеа до крајот на годината да ги собере потребните изјави од 
77 младински форми на организирање со што се создадоа услови за преминување 
во следната фаза на подготовка на конститувната седница на НСМ во првиот 
квартал од 2026 година. Секако, како веќе потврден предизвик во мобилизирање 
на формите на младинско организирање претставува невоспоставената надлежност 
на Министерството за социјална политика, демографија и млади врз водењето и 
ажурирањето на Регистарот.

1 Закон за младинско учество и младински политики („Сл. весник на РСМ“, бр. 10/2020)
2 Закон за младинско учество и младински политики („Сл. весник на РСМ“, бр. 10/2020)

Согласно со ова, oд донесувањето на законот, Национално собрание на млади сè 
уште не е формирано. 

3.2. НАЦИОНАЛНО СОВЕТОДАВНО ТЕЛО 
      ЗА МЛАДИНСКИ ПОЛИТИКИ

Националното советодавно тело за младински политики претставува механизам за 
соработка помеѓу претставници на младинскиот сектор и претставници на органите 
на државната управа кое има советодавна и надзорна улога при спроведувањето на 
младинските политики и активностите за млади.3

Советодавното тело се состои од девет младински претставници избрани од страна на 
Националното собрание на млади и осум претставници номинирани од органите на 
државната управа. Еден од претставниците на младинскиот сектор е назначен како 
негов претседател.

Националното советодавно тело за младински политики не може да се формира 
сè додека не се воспостави Национално собрание на млади. Имено, согласно со 
предвидените надлежности, токму Националното собрание на млади е одговорно 
за иницирање и спроведување на постапката за избор на младински претставници 
за советодавното тело.

Дополнително, во 2021 година Владата ги утврди институциите кои ќе учествуваат 
во ова тело, но по настаната промена во организацијата на државните институции во 
2024 година, ваква нова одлука за претставниците на органите на државната управа 
сè уште не е донесена. 

3.3. ЛОКАЛНИ МЛАДИНСКИ СОВЕТИ
Регулирани со член 16 од Законот за младинско учество и младински политики, 
локалните младински совети претставуваат советодавни тела на општините и на 
општинските совети. Нивната основна улога е да ги застапуваат интересите и потребите 
на младите во процесот на креирање и донесување на локалните политики.

Локалните младински совети се составени од млади претставници на различни форми 
на младинско организирање кои постојат во општината. Преку своето делување 
тие ги застапуваат прашањата од значење за младите и даваат препораки и совети 
до општинските совети при креирањето политики, со цел да бидат во согласност со 
реалните потреби на младата популација. Законот предвидува воспоставување 
локален младински совет во сите 81 општина во државата.

Во однос на процесот на формирање на локален младински совет, првиот чекор е 
локалната самоуправа да го усогласи Статутот на општината и во него да го предвиди 

3 Закон за младинско учество и младински политики („Сл. весник на РСМ“, бр. 10/2020)

Локалниот младински совет како советодавно тело. Во статутарните одредби треба 
да се утврдат составот, мандатот, како и обврските и одговорностите на Локалниот 
младински совет.

По усогласувањето на статутот, општината објавува јавен повик за формирање 
иницијативен одбор за воспоставување Локално собрание на млади. По неговото 
формирање, иницијативниот одбор објавува повик за одржување конститутивно 
локално собрание на млади. По организирањето на ова собрание, иницијативниот 
одбор се распушта, а Локалното собрание на млади објавува повик за избор на членови 
на Локалниот младински совет.

Се препорачува сите јавни повици – вклучително и повиците за иницијативен одбор, 
за Локалното собрание на млади, како и повикот за избор на членови на Локалниот 
младински совет – да бидат објавени на веб-страницата и на социјалните медиуми на 
општината, со цел информациите да стигнат до што поголем број млади лица.

Членовите на локалниот младински совет ги избира Локалното собрание на млади преку 
делегатите кои членуваат во него, а одлуката на собранието на млади ја верификува 
советот на општината, по што Локалниот младински совет е формиран. Оваа процедура 
детално е опишана во „Прирачникот за локални младински совети“ кој во 2021 година 
го изработи Агенцијата за млади и спорт и Мисијата на ОБСЕ во Скопје. 

Што се однесува до формирање локални младински совети, во моментот само 24 
општини имаат формирано локален младински совет, што претставува само 30% 
од вкупниот број општини. Анализата на состојбата со локалните младински совети 
укажува на континуиран тренд на намалување на нивниот број во изминатите години. 
Имено, во споредба со 2024 година, бројот на активни локални младински совети е 
намален за четири. Овој пад се надоврзува на претходното намалување од шест општини 
забележано во 2023 година, што укажува на постепено опаѓање на функционалноста и 
одржливоста на овој механизам за младинско учество на локално ниво.

63%

7%

30%
Формиран е ЛМС во општината

Нема формирано ЛМС

Нема одговор

Локален младински совет

https://skopje.osce.org/mk/node/491132

Дополнително, податоците покажуваат дека во пет општини досега бил направен 
обид за формирање локален младински совет, при што бил објавен јавен повик, но 
постапката не била успешно завршена. Овие случаи укажуваат на постоење иницијатива 
за воспоставување вакви тела, но и на одредени пречки во процесот што доведуваат 
до негово прекинување или неуспешна реализација.

Еден од најчесто посочуваните предизвици во процесот на формирање локални 
младински совети е недостигот од младински, студентски или ученички организации на 
територијата на општината. Отсуството на вакви форми на младинско организирање го 
отежнува формирањето на Локално собрание на млади, кое претставува клучен чекор 
во воспоставувањето на локалниот младински совет. Овој проблем најчесто се јавува 
во помалите и порурални општини, каде што можностите за младинско организирање 
се ограничени.

Од друга страна, постојат и општини кои воопшто немаат објавено јавен повик за 
формирање иницијативно собрание. Ова може да укажува на недоволен интерес или 
недостиг на иницијатива од страна на локалните власти за воспоставување механизми 
што би овозможиле активно учество на младите во процесите на креирање локални 
политики. Отсуството на вакви механизми дополнително ја ограничува можноста 
младите да придонесуваат кон развојот на политики насочени кон подобрување на 
нивната благосостојба во локалната заедница.

Дополнително, податоците покажуваат и одредени административни предизвици 
во функционирањето на локалните младински совети. Имено, во една општина 
постапката за формирање Локален младински совет е спроведена, но мандатот на 
избраните членови сè уште не е верификуван од страна на Советот на општината, што 
го оневозможува неговото формално функционирање. Истовремено, во две општини 
каде што локалните младински совети се веќе формирани, мандатот на нивните состави 
истекува во мај 2025 година, што укажува на потреба од навремено започнување на 
постапките за нивно обновување со цел да се обезбеди континуитет во работата и 
претставувањето на интересите на младите на локално ниво.

Младинските политики претставуваат една од клучните области уредени со Законот 
за младинско учество и младински политики. Согласно со законските одредби, на 
национално ниво Владата на Република Северна Македонија има обврска да донесе 
Национална стратегија за млади со важност од пет години, заедно со акциски план што ги 
утврдува мерките и активностите за нејзина реализација. Паралелно со тоа, на локално 
ниво сите општини се задолжени да изготват и усвојат локални стратегии за млади за 
ист временски период, како и соодветни акциски планови за нивна имплементација.

4.1. НАЦИОНАЛНА СТРАТЕГИЈА ЗА МЛАДИ
Согласно со законот, Национална стратегија за млади е стратешки документ со кој се 
поставуваат среднорочни цели и приоритети за развој на младинските политики и 
унапредување на интересите на младите и се утврдуваат организациски, финансиски 
и административни мерки за нивно остварување.4

Национална стратегија за млади се усвои од страна на Владата на Република Северна 
Македонија во септември 2023 година, повеќе од две години подоцна од законски 
утврдениот рок за креирање на стратегијата, кој согласно со законот е 18 месеци по 
усвојување на законот. 

Процесот на подготовка на Националната стратегија за млади 2023–2027 траеше 
повеќе од една година, воден од тогашната Агенцијата за млади и спорт, а поддржан 
од Програмата за развој на Обединетите нации (УНДП), Мисијата на ОБСЕ во Скопје 
и Фондот за население на Обединетите нации (УНФПА). Во текот на подготовката 
беа спроведени консултативни процеси, како и тематски работни групи и настани 
во периодот од октомври до декември 2022 година, во кои учествуваа државни 
институции, младински организации, образовни установи, општини и претставници на 
донаторската заедница. Стратегијата опфаќа осум приоритетни области и паралелно 
со нејзиното донесување беше усвоен и првиот акциски план за периодот 2023–2025, 
кој содржи конкретни активности и мерки насочени кон поддршка на младите.

Во 2025 година беше спроведена евалуација на имплементацијата на Акцискиот план 
2023-2025 за Националната стратегија за млади. Наодите од евалуацијата покажуваат 
дека нивото на ефективност во спроведувањето на Акцискиот план може да се оцени 
како делумно и ограничено. Иако е забележано умерено ниво на напредок, постојат 
значајни разлики меѓу поединечните тематски области, при што приближно половина 
од предвидените активности се наоѓаат во некаков процес на спроведување, што сепак 
е под очекуваното ниво на реализација.

Евалуацијата исто така укажува на недостаток на воспоставен систем за следење и 
редовно известување, што придонесува за недоволна транспарентност и отчетност од 
страна на институциите одговорни за спроведувањето на мерките. Овој недостаток го 
отежнува и целосното следење на напредокот на предвидените активности.

4 Закон за младинско учество и младински политики („Сл. весник на РСМ“, бр. 10/2020)

Според достапните податоци, од вкупно 205 планирани активности, 23% се целосно 
реализирани, 30% се делумно реализирани, 21% воопшто не се започнати, додека за 
26% од активностите не се достапни информации за нивниот статус на реализација. 
Дополнително, евалуацијата покажува дека значителен дел од постигнатите резултати 
се иницирани и спроведени од страна на граѓанските и меѓународните организации, 
додека вклученоста на институциите во овие процеси е делумна.

Во втората половина од 2025 година беше започнат процесот на подготовка на нов 
Акциски план за периодот 2026–2027 година. Процесот резултираше со изготвување на 
предлог-текст на Акцискиот план, кој беше доставен на понатамошно институционално 
разгледување и постапување. Сепак, во текот на подготовката беше забележано дека 
процесот не е започнат навремено и не е усогласен со буџетската постапка за 2026 
година, што дополнително ги ограничува финансиските капацитети на институциите 
за негова ефективна имплементација. Дополнително, се констатира дека учеството на 
институциите во процесот не е на очекуваното ниво, а воедно се забележува и тренд 
на намалување на интересот кај граѓанските организации за активно вклучување во 
овој процес.

4.2. ЛОКАЛНИ СТРАТЕГИИ ЗА МЛАДИ
Со цел да се развијат програми за млади таргетирани и прилагодени на локалниот 
контекст, Законот за младинско учество и младински политики предвидува изработка 
на Локални стратегии за млади. Локалната стратегија за млади претставува стратешки 
документ преку кој, во согласност со Националната стратегија за млади, се утврдуваат 
среднорочните цели и приоритети за развој на младинските политики и за унапредување 
на интересите на младите на локално ниво. Во неа се дефинираат и организациските, 
финансиските и административните мерки потребни за нивно спроведување. Овој 
документ претставува основа за планирање и развој на локалните младински политики 
во рамките на општината во период од пет години.

Покрај стратешките насоки, локалната стратегија содржи и акциски план за 
нејзина реализација, во кој се утврдени конкретни активности, рокови, носители 
на спроведувањето, како и проекции на потребните буџетски средства. Воедно се 
утврдуваат и услови и индикатори за следење и евалуација на спроведувањето на 
стратегијата. Локалната стратегија за млади и акциските планови се подготвуваат 
од страна на општините во соработка со локалниот младински совет, а нивната 
имплементација се финансира од буџетот на општината, односно од законски 
предвидениот минимум од најмалку 0,1% од вкупниот општински буџет.

Согласно со податоците добиени од спроведениот мониторинг, во 25 општини 
биле организирани консултации со младите во процесот на подготовка на Локална 
стратегија за млади. Сепак, Локална стратегија за млади досега е усвоена во 17 
општини, што претставува околу 21% од вкупниот број општини во државата.

Дополнително, анализата на прибраните податоци покажува дека и покрај тоа што 
одредени општини имаат усвоено Локални стратегии за млади, во осум од нив не се 
донесени акциски планови за нивна реализација, што дополнително го ограничува 
спроведувањето на предвидените мерки и активности.

Законот за младинско учество и младински политики предвидува и воспоставување 
различни сервиси наменети за младите, чија цел е да се зајакне поврзаноста меѓу 
младите, институциите и општините. Во таа насока, законот пропишува формирање 
канцеларии за млади, воспоставување младински центри, како и именување 
службеници за млади кои ќе работат на прашања поврзани со младинските политики 
и потребите на младите.

5.1. КАНЦЕЛАРИЈА ЗА МЛАДИ
Општините, општините во градот Скопје и Градот Скопје формираат канцеларија за 
млади од каде што се координира работата за млади во општините, општините во 
градот Скопје и Градот Скопје и претставува примарна точка за пристап на младите на 
локално ниво.  

Мониторингот на спроведувањето на Законот за младинско учество и младински 
политики континуирано укажува дека во голем број општини постои нејаснотија околу 
тоа што претставува канцеларијата за млади и каква треба да биде нејзината улога. 
Често општините го поистоветуваат овој поим со физичкиот простор во кој работи 
службеникот за млади, со просторијата што ја користи локалниот младински совет или 
пак со младински центар. Притоа, во повеќето случаи не е донесена формална одлука за 
воспоставување канцеларија за млади, ниту пак се утврдени јасни насоки, програма за 
работа или механизми преку кои таа би ги остварувала целите предвидени со законот.

Воедно, ваквата состојба делумно произлегува и од фактот што самиот закон не содржи 
доволно прецизни одредби кои детално ја дефинираат содржината, функцијата и 
начинот на функционирање на канцеларијата за млади, што остава простор за различни 
толкувања и практики на локално ниво.

5 Закон за младинско учество и младински политики („Сл. весник на РСМ“, бр. 10/2020)

Податоците за бројот на канцеларии за млади во општините во Северна Македонија 
покажуваат значителни промени низ годините. Додека во 2023 година бројот на 
канцеларии за млади достигнува 18, што претставува највисок број во анализираниот 
период, со незначителен пад во 2024 година, веќе во 2025 година повторно се 
забележува поизразен пад, при што бројот се намалува на 13 канцеларии (16.05%).

Дополнителен предизвик во следењето на состојбата со канцелариите за млади 
претставуваат и различните практики што ги применуваат општините при нивното 
воспоставување. Имено, се забележуваат ситуации во кои канцеларијата за млади 
функционира во пракса, иако не постои формална одлука за нејзино формирање. 
Во друг случај, со одлуката за назначување службеник за млади се утврдува дека тој 
своите работни задачи ќе ги извршува во рамките на канцеларијата за млади, без таа 
да биде посебно институционализирана како организациска единица. Дополнително, 
една општина навела дека постапката за формирање канцеларија за млади е во тек, што 
укажува дека дел од локалните самоуправи сè уште се во процес на воспоставување на 
овој механизам. Овие различни пристапи дополнително ја отежнуваат јасната процена 
на степенот на воспоставеност и функционалност на канцелариите за млади на локално 
ниво.

Овие податоци укажуваат дека воспоставувањето канцеларии за млади во општините 
не се одвива со континуиран и стабилен тренд, туку се карактеризира со значителни 
флуктуации низ годините. Таквата динамика може да укажува на различно разбирање 
и давање приоритет на овој механизам од страна на општините, како и на предизвици 
во неговото одржување и институционализирање на локално ниво.

5.2. МЛАДИНСКИ ЦЕНТАР
Младинските центри се места каде што се подготвуваат и се спроведуваат програми 
што ја подобруваат благосостојбата на младите, развојот на личниот, социјалниот 
и професионалниот живот на младите, информации од важен интерес за младите и 

други аспекти од животот на младите.6 Законот предвидува општините да ги отворат 
младинските центри во соработка со младинските форми на организирање кои 
работат на територијата на општината. Појаснување на процедурата за отворање 
младински центри и обезбедување на нивниот квалитет е дополнително утврдено со 
Правилник за стандарди за квалитет на младинските центри7, кој е донесен од страна 
на Агенцијата за млади и спорт и е изработен заедно со Сојузот за младинска работа. 
Со трансформацијата на Агенцијата за млади и спорт во Министерство за социјална 
политика, демографија и млади, правилникот сè уште не е повторно усвоен од страна на 
министерот. Поради тоа, овој и останатите подзаконски акти остануваат непроменети, 
пред сè поради потребата надлежностите формално и законски да се префрлат во 
рамките на новоформираното министерство.

Според законските одредби и постојниот правилник, младинските форми на 
организирање, чија програма за работа на младински центар е избрана на јавен 
повик од страна на општината, ја реализираат програмата во рамките на центарот, 
при што за нејзиното спроведување е задолжен младински работник. Во оваа смисла, 
општината има обврска финансиски да ја поддржи работата на младинскиот центар 
со 50% до 70% од вкупниот буџет потребен за реализација на избраната програма, 
додека преостанатите средства организацијата ги обезбедува од други извори на 
финансирање.

Согласно со Законот за младинско учество и младински политики, секоја општина 
има обврска да воспостави младински центар во рок од пет години од денот на 
влегувањето во сила на законот. Овој рок истече во јануари 2025 година. Сепак, и шест 
години по донесувањето на законот, очигледно е дека во голем број општини сè уште 
не се обезбедени потребните институционални, финансиски и кадровски ресурси за 
воспоставување и одржливо функционирање на младинските центри, што укажува на 
значителни предизвици во исполнувањето на оваа законска обврска на локално ниво.

6 Закон за младинско учество и младински политики („Сл. весник на РСМ“, бр. 10/2020)
7 Правилник за стандарди за квалитет на младинските центри, усвоен од Агенција за млади и спорт, (достапен на: 
<https://smr.org.mk/wp-content/uploads/2020/04/Standardi.pdf>)

Според податоците добиени во рамките на мониторинг-процесот за 2025 година, 
во Северна Македонија функционираат вкупно 13 младински центри (16.05%), што 
значи намалување за еден во споредба со 2024 година. Сепак, во однос на претходната 
година се забележуваат одредени промени во општините во кои функционираат овие 
центри.

Според достапните информации, младински центри во 2025 година функционираат 
во општините Центар, Куманово, Липково, Пробиштип, Велес, Кавадарци, Битола, 
Струмица, Македонски Брод, Охрид, Боговиње, Новаци и Гостивар. Во споредба со 
претходната година, Општина Брвеница наведува дека немаат младински центар, 
додека Општина Чаир не доставила податоци во рамките на мониторинг-процесот за 
2025 година, поради што неговиот статус не може да се потврди.

Од овие, со 11 младински центри е наведено дека раководат младински организации, 
односно следните организации: Сојуз на извидници на Македонија (Општина Центар), 
Центар за интеркултурен дијалог (Општина Куманово и Општина Липково), Здружение 
на граѓани ГРИТ - Пробиштип (Општина Пробиштип), Фондација за локален развој и 
демократија „Фокус“ и партнер-организација извиднички одред „Димитар Влахов“ - 
Велес (Општина Велес), Здружение на млади - Креактив - Скопје (Општина Кавадарци), 
Сојуз за младинска работа (Општина Македонски Брод), Коалиција СЕГА (Општина 
Охрид) и Фондација Младински ресурсен центар АЈКЕН (I Can) Гостивар (Општина 
Гостивар), Младинска граѓанска акција (Новаци) додека во Општина Боговиње е 
наведено дека со младинскиот центар раководи Локалниот младински совет, додека пак 
Општина Струмица нема воспоставено соработка со некоја од формите на младинско 
организирање за менаџирање на центарот.

Кога станува збор за функционирањето на младинските центри, податоците од 
истражувањето укажуваат на значајни разлики во нивното програмско работење. 
Имено, само осум младински центри имаат изготвено програма за работа, додека 
четири општини навеле дека нивниот младински центар функционира без формално 
утврдена програма. Дополнително, една општина не дала одговор на ова прашање, 
што дополнително го отежнува целосното согледување на состојбата со програмското 
функционирање на младинските центри.

5.3. СЛУЖБЕНИЦИ ЗА МЛАДИ
Според законот, сите општини, исто така, ја имаат обврската да именуваат службеник за 
млади, односно лице кое ќе биде одговорно за работењето на Канцеларијата за млади, 
како и за координирање, спроведување и следење прашања од интерес за младите во 
делокругот на надлежностите на институцијата.8

Именуваните службеници за млади претходно беа јавно достапни на официјалната веб-
страница на Агенцијата за млади и спорт, заедно со нивните електронски адреси преку 
кои младите можеа директно да им се обратат. По трансформацијата на Агенцијата 
во Министерство за социјална политика, демографија и млади, овие информации 
повторно се достапни на веб-страницата на министерството. Сепак, достапната листа 
не е ажурирана од 2024 година, што ја ограничува нејзината информативна вредност.

И покрај тоа, врз основа на одговорите добиени од општините, како и на последните 
достапни податоци за службеници за млади во државните институции, може да се 
заклучи дека институциите покажуваат релативно најголем интерес за спроведување 
на оваа законска обврска. Во пракса, таа најчесто се реализира преку именување 
на веќе вработено лице во рамките на самата институција, односно општина, кое ја 
презема улогата на службеник за млади.

8 Закон за младинско учество и младински политики („Сл. весник на РСМ“, бр. 10/2020)

Согласно со податоците добиени во рамките на овој мониторинг, се забележува 
дека во 57 општини е именуван службеник за млади. Изразено процентуално, тоа 
значи дека 70,31% од општините ја имаат исполнето оваа законска обврска.

Како и во претходните истражувања, се забележува дека во институциите и општините 
често доаѓа до промени на службениците за млади. Поради тоа, се наметнува потребата 
од поголема професионализација на оваа позиција, со цел службениците подобро да се 
запознаат со своите надлежности и да се обезбеди поголема стабилност на функцијата, 
наместо нејзино често ротирање меѓу вработените.

Дополнително, постапката и критериумите за назначување службеник за млади најчесто 
се оставени на дискреција на општините. Оттука, практиката укажува на потреба од 
појасно дефинирање и унифицирање на оваа улога, како и воспоставување основни 
критериуми кои ќе обезбедат дека именуваното лице поседува соодветно познавање 
од областа на младинските политики и работата со млади.

Во споредба со 2024 година се забележува зголемување на бројот на општини кои имаат 
именувано службеник за млади за четири општини. Воедно, анализата на податоците 
низ годините покажува дека претходно највисоката евидентирана бројка била во 
2023 година, кога 54 општини имале назначено службеник за млади, што укажува на 
постепен тренд на зголемување на исполнувањето на оваа законска обврска.

5.4. ИСТРАЖУВАЧКИ ЦЕНТАР ЗА ТЕМИ ПОВРЗАНИ СО 
      МЛАДИТЕ ВО АГЕНЦИЈАТА ЗА МЛАДИ И СПОРТ

Со измените во организацијата на државната управа, надлежностите поврзани со 
младинските политики беа преземени од страна на Министерството за социјална 
политика, демографија и млади. Во рамките на својата систематизација, министерството 
воспостави Сектор за млади, кој е составен од две одделенија: Одделение за 
истражување на области од интерес на младите – Истражувачки центар и Одделение 
за младински политики.

Во рамките на Истражувачкиот центар, со систематизацијата9 на Министерството се 
предвидени шест работни места, но во текот на годината тие не беа целосно пополнети. 
Ова укажува на одредени кадровски предизвици во воспоставувањето на целосниот 
капацитет на ова одделение.

Во текот на 2025 година, со поддршка на Фондацијата за демократија на Вестминистер 
во Северна Македонија беше реализирана Академија за младински политики и 
спроведување истражувања за зајакнување на капацитетите на вработените во 
Секторот за млади. Во програмата учествуваа 12 лица од министерството, кои имаа 
можност да ги унапредат своите знаења и вештини поврзани со креирањето и анализата 
на младинските политики.

Дополнително, со поддршка на WFD беше изготвена и компаративна анализа на 
добри практики, која послужи како основа во процесот на планирање на работата на 
Истражувачкото одделение за 2026 година. Заклучно со декември 2025 година, ова 
одделение нема објавено сопствено истражување.

9 Органограм на Министерство за социјална политика, демографија и млади

https://www.mtsp.gov.mk/content/pdf/sistematizacija/2024/organogram%2520mspdm.xls

За да се реализираат обврските предвидени во Законот за младинско учество и 
младински политики, самиот законски текст предвидува дека од Буџетот на Република 
Северна Македонија годишно се издвојуваат средства во висина од најмалку 0,3%. 
Дополнително, од буџетите на општините, општините во градот Скопје и Градот Скопје 
за млади се издвојуваат средства во висина од најмалку 0,1% на годишно ниво.

Овој мониторинг-извештај, во делот што се однесува на финансирањето, се фокусира 
исклучиво на средствата издвоени од општините. Анализата опфаќа дали и во која 
мера општините обезбедуваат финансиска поддршка за млади, за младински форми на 
организирање, како и за спроведување на законските одредби.

Податоците беа прибрани преку барања за пристап до информации од јавен карактер, 
при што се испитуваше: дали општините издвојуваат средства за млади, колкав дел од 
буџетските ставки – како „Трансфери до НВО“ и други сродни програми – се насочени 
кон поддршка на младинските организации, дали се издвојуваат и реализираат 
средства за воспоставување и функционирање на младински центри, како и дали постои 
финансиска поддршка за работата на локалните младински совети. За споредбена 
анализа, податоците за реализираниот буџет за 2025 година и предвидениот буџет за 
2026 година се преземени од платформата „Отворени финансии“ на Министерството 
за финансии.

Во однос на 2025 година, 31 општина (38,27%) изјавиле дека издвоиле буџет за млади, 
но загрижувачки е што 6 од нив не прецизирале за кои активности се потрошени овие 
средства.

10 Закон за младинско учество и младински политики („Сл. весник на РСМ“, бр. 10/2020)

48%

14%

38%

Општината има одвоени
средства за млади
Општината нема одвоени
средства за млади

Нема одговор

Во однос на 2024 година се забележува пад на општини кои одвоиле средства за млади, 
односно бројот на општини се намалил за 8 општини.

Во делот на трансферите до невладини организации, 22 општини (24,69%) навеле дека 
во 2025 година поддржале младински форми на организирање преку овие средства.

Сепак, дополнителната анализа покажува дека значителен дел од средствата кои 
формално се прикажуваат како расходи за млади, всушност се насочуваат кон спортски 
здруженија и организација на спортски настани.

Од добиените одговори, може да се забележи дека општините најмногу средства 
издвојуваат за стипендирање на ученици, студенти и талентирани млади. Она што исто 
се забележува е дека голем дел од општините немаат конкретна намена на планираните 
средства за млади, односно наведуваат дека средствата се издвоени за поддршка на 
млади без притоа да наведат конкретни активности чија  цел е да ги поддржат младите, 
дополнително и голем дел од општините сè уште сметаат дека средствата наменети за 
спорт и за култура се средства наменети за млади. 

Сè уште е мал бројот на општини кои издвојуваат средства за механизмите и сервисите 
предвидени во Законот за младинско учество и младински политики. За опремување 
и/или работа на младински центар финансии одвоиле само 10 општини и тоа, Општина 
Центар (240. 000 денари), Охрид (3. 305. 394 денари, Битола (950. 000 денари), Новаци 
(450. 000 денари ) , Куманово (600. 000 денари), Пробиштип (700. 000 денари), Велес 
(450. 000 денари за работа на младинскиот центар), Кавадарци (800. 000 денари), 
Македонски Брод (50. 000 денари), и Гостивар (1. 327. 000 денари за работа на 
младинскиот центар ICan и 1. 700. 000 за работа на Центарот за Млади и Заедницата 
YCC). 

Во споредба со податоците од 2024 година, средствата кои општините ги издвоиле 
за работа на младинскиот центар се идентични кај сите општини со тоа што само кај 

Општина Македонски Брод се забележува намалување на сумата која ја издвоиле и 
тоа од 85. 000 денари во 2024 година на 50. 000 денари во 2025 година. А Општина 
Гостивар има најголемо зголемување на доделените средства за работа на двата 
младински центри во општината. Дополнително, Општина Чаир и Општина Струмица 
кои во 2024 година тврделе дека имаат издвоени средства за младински центар оваа 
година не дале таква информација.

Кога станува збор за работата на локалните младински совети, 9 општини испланирале 
финансии за воспоставување или спроведување активности од страна на Локалните 
младински совети, тоа се општините: Пробиштип (60. 000 денари), Велес (100. 000 
денари), Битола (100. 000 денари), Охрид (200. 000 денари), Гостивар (1. 993. 244 
денари), Крива Паланка (100. 000 денари), Пехчево (50. 000 денари), Лозово (60. 000 
денари) и Гевгелија (346. 327 денари). Од сите овие општини само Општина Лозово 
информира дека овие планирани средства не се реализирани, а во Општина Пехчево 
од предвидените 50. 000 денари биле реализирани само 20. 750 денари. 

Според добиените информации се забележува дека во 2025 година, само 13,58% 
од општините, односно 11 општини го одвоиле законскиот минимум на финансиски 
средства, односно најмалку 0,1% од вкупниот буџет на општината. Деталниот 
преглед на финансиските средства издвоени од страна на општините во 2025 година е 
достапен во Прилог 2 од овој извештај.

За 2026 година, 40 општини (49,38%) планираат да издвојат буџет за млади. Сепак, 
анализата покажува дека овие средства се релативно ниски во однос на вкупните 
општински буџети, при што најниското издвојување изнесува само 0,01%, додека 
највисокото достигнува 1,91%.

37%

12%

51%

Општината има одвоени
средства за млади за 2026 година
Општината нема одвоени
средства за млади за 2026 година

Нема одговор



31

20
25

07
ЗАКЛУЧОЦИ



32

 1. Тренд на намалување на локалните младински совети 
Бројот на локални младински совети бележи континуиран пад во последните години, 
што укажува на предизвици во одржливоста и функционирањето на овој механизам 
за младинско учество на локално ниво.

 2. Неуспешни постапки за формирање на ЛМС 
Во дел од општините биле направени обиди за формирање локален младински 
совет, но постапките не биле успешно завршени, што укажува на институционални и 
организациски пречки во процесот.

 3. Ограничен интерес кај дел од општините 
Фактот што дел од општините воопшто не објавиле повик за иницијативно собрание 
на млади укажува на ограничен институционален интерес за воспоставување 
механизми за младинско учество.

 4. Ограничена имплементација на Националната стратегија за млади 
Евалуацијата на Акцискиот план 2023–2025 покажува делумно и ограничено ниво 
на имплементација, при што значителен број активности не се започнати или немаат 
достапни информации за нивниот статус.

 5. Неусогласеност на процесот за нов акциски план со буџетските процедури
Процесот за подготовка на новиот Акциски план за 2026–2027 не бил започнат 
навремено и не бил усогласен со буџетската постапка, што може да ги ограничи 
финансиските можности за негова реализација.

 6. Недоволна институционална вклученост во процесите на планирање 
Во процесот на подготовка на новиот акциски план се забележува ограничено 
учество на институциите, како и намален интерес кај граѓанските организации.

 7. Ниско ниво на усвоени локални стратегии за млади 
Само мал дел од општините имаат усвоено локални стратегии за млади, што укажува 
на бавна имплементација на законската обврска на локално ниво.

 8. Нејаснотии околу концептот на канцеларија за млади 
Мониторингот покажува дека многу општини немаат јасно разбирање за улогата 
и функцијата на канцеларијата за млади, делумно поради недоволно прецизни 
законски одредби.

 9. Нестабилен тренд во воспоставувањето канцеларии за млади 
Бројот на канцеларии за млади варира низ годините, што укажува на недоволно 
конзистентен пристап на општините во воспоставувањето на овој сервис.

 10. Мал број младински центри 
Иако законската обврска предвидува воспоставување младински центар во секоја 
општина, бројот на функционирачки центри останува значително понизок од 
очекуваното.

 11. Недостаток на ресурси за младинските центри 
И покрај истекувањето на законскиот рок, во голем број општини сè уште не 
се обезбедени доволно финансиски, институционални и кадровски ресурси за 
воспоставување и одржливо функционирање на младинските центри.

 12. Раст на бројот на службеници за млади 
Во споредба со претходните години, се забележува зголемување на бројот на 
општини кои имаат именувано службеник за млади, што укажува на постепено 
подобрување во исполнувањето на оваа законска обврска.

 13. Недоволна и опаѓачка финансиска поддршка за млади 
Иако дел од општините издвојуваат средства за млади, се забележува пад во однос 
на 2024 година, а само мал дел (13,58%) го исполнуваат законскиот минимум. Ова 
укажува на недоволна посветеност и давање приоритет  на младинските политики.

 14. Недоволна транспарентност и нејасна намена на средствата 
Значителен број општини не прецизираат како се трошат средствата, а често тие 
се насочуваат кон спорт и култура, наместо кон конкретни младински политики и 
активности. Ова укажува на системски проблем во планирањето и известувањето.

 15. Слаба поддршка за структурни механизми за млади 
Мал број општини инвестираат во младински центри и локални младински совети, 
што покажува дека механизмите предвидени со закон не се доволно развиени или 
поддржани, иако се клучни за долгорочен развој на младинското учество.

•	 Итно усвојување на измените и дополнувањата на Законот за младинско учество и младински 

политики за да се  зајакне имплементацијата и надминувањето на пречките предизвикани 
од недостаток на релевантни подзаконски акти и поедноставување на постапките за 
воспоставување на предвидените сервиси и механизми за млади и младинско учество;

•	 Свикување и спроведување надзорна расправа за имплементација на Законот за младинско 
учество и младински политики во Собранието на Република Северна Македонија;

•	 Усвојување правилници за водење регистар на младински форми на организирање, 
стандарди за младински центри и други одредби од страна на Министерот за социјална 
политика, демографија и млади; 

•	 Зајакнување на капацитетите на Секторот млади во Министерството за социјална политика, 
демографија и млади за спроведување на Законот за младинско учество и младински 
политики;

•	 Спроведување обуки и издавање упатства за работата на младинските службеници и 
процесот на формирање и работа на канцелариите за млади;

•	 Усвојување упатство за формирање и работата на младинските центри преку кое јасно ќе 
се дефинираат процесот на формирање, начинот на финансирање и основните стандарди 
за креирање и спроведување програми за работа кои нудат суштинска поддршка и услуги 
прилагодени на младите од соодветната локална заедница; 

•	 Креирање соодветни подзаконски акти со кои се уредуваат улогата на Локалните младински 
совети и  правата и обврските на нивните членови за да се  зајакне советодавната улога на 
ЛМС; 

•	 Професионализација на службениците за млади за тие конкретно да се запознаат со своите 
надлежности и обврски и притоа да се обезбеди стабилност на позицијата, а не нејзино 
ротирање помеѓу вработените во институцијата, односно општината. Службениците 
за млади да бидат посебна работна позиција, не додадена надлежност на лице со други 
надлежности.

•	 Воспоставување механизам за надзор и поддршка на институциите при имплементација на 
одредбите од Законот за младинско учество и младински политики; 

•	 Склучување стратешки партнерства помеѓу Министерството за социјална политика, 
демографија и млади со младински организации, организации за млади, младински чадор 
организации за да ја искористат нивната експертиза за креирање и спроведување програми 
и политики за млади;

•	 Појаснување на одредбите од законот кои се однесуваат на финансирањето, односно кога 
станува збор за Буџетот на Република Северна Македонија, да се определат конкретните 
институции кои ќе ги добијат овие средства за спроведување на законот. Дополнително 
појаснување за што се користат овие буџетски средства, односно дали овие средства се 
однесуваат само за имплементација на Законот за младинско учество и младински политики.

•	 Воведување посебна буџетска ставка или програми за млади во рамките на буџетите на 
општините и државните институции, за транспарентност и отчетност кон младите во поглед 
на тоа како се трошат и дали навистина се одвоени средствата што се дефинирани во 
законот.

9.1. ПРЕГЛЕД ПО ОПШТИНИ

ОПШТИНИ ВО РЕПУБЛИ-
КА СЕВЕРНА МАКЕДО-
НИЈА

Локален 
младински 

совет

Локална 
стратегија 
за млади

Акицски 
план

Канцеларија 
за млади

Младински 
центар

Службеник 
за млади

СКОПСКИ РЕГИОН

Град Скопје

Аеродром ✖ ✖ ✖ ✖ ✖ ✔

Бутел ✖ ✖ ✖ ✖ ✖ ✖

Гази Баба

Ѓорче Петров ✖ ✖ ✖ ✖ ✖ ✔

Карпош ✖ ✔ ✖ ✖ ✖ ✔

Кисела Вода ✔ ✔ ✖ ✖ ✖

Сарај ✖ ✖ ✖ ✖

Центар ✖ ✖ ✖ ✔ ✔ ✔

Чаир

Шуто Оризари ✖ ✖ ✖ ✖ ✖ ✔

Арачиново ✖ ✖ ✖ ✖ ✖ ✖

Зелениково ✔ ✖ ✖ ✔ ✖ ✖

Илинден ✖ ✖ ✖ ✔ ✖ ✔

Петровец ✖ ✖ ✖ ✖ ✖ ✖

Сопиште ✖ ✖ ✖ ✖ ✖ ✔

Студеничани

Чучер-Сандево ✖ ✖ ✖ ✖ ✖ ✖

СЕВЕРОИСТОЧЕН РЕГИОН

Кратово ✖ ✖ ✖ ✖ ✖ ✔

Крива Паланка ✔ ✖ ✖ ✔ ✖ ✔

Куманово ✖ ✖ ✖ ✔ ✔ ✔

Липково ✖ ✖ ✖ ✖ ✔ ✖

Ранковце ✖ ✖ ✖ ✖ ✖ ✔

Старо Нагоричани ✖ ✖ ✖ ✖ ✖ ✔

ИСТОЧЕН РЕГИОН

Берово ✖ ✖ ✖ ✖ ✖ ✔

Виница ✔ ✖ ✖ ✖ ✖ ✔

Делчево ✖ ✔ ✖ ✖ ✖ ✔

Зрновци ✔ ✖ ✖ ✔ ✖ ✔

Карбинци ✖ ✖ ✖ ✖ ✖ ✔

Кочани ✔ ✖ ✖ ✖ ✖ ✔

Македонска Каменица ✖ ✖ ✖ ✖ ✖ ✔

Пехчево ✔ ✖ ✖ ✔ ✖ ✔

Пробиштип ✔ ✔ ✔ ✖ ✔ ✔

Чешиново-Облешево ✖ ✖ ✖ ✖ ✖ ✔

Штип ✔ ✖ ✖ ✖ ✖ ✔

ВАРДАРСКИ РЕГИОН

Велес ✔ ✖ ✖ ✖ ✔ ✔

Градско ✖ ✖ ✖ ✖ ✖ ✔

Демир Капија ✖ ✖ ✖ ✖ ✖ ✖

Кавадарци ✖ ✔ ✔ ✔ ✔ ✔

Лозово ✔ ✖ ✖ ✖ ✖ ✔

Неготино

Росоман ✖ ✖ ✖ ✖ ✖ ✖

Свети Николе ✖ ✖ ✖ ✔ ✖ ✔

Чашка ✖ ✔ ✖ ✔ ✖ ✔

ПЕЛАГОНИСКИ РЕГИОН

Битола ✔ ✔ ✖ ✖ ✔ ✔

Демир Хисар ✖ ✖ ✖ ✖ ✖ ✔

Кривогаштани ✔ ✔ ✔ ✖ ✖ ✖

Крушево ✔ ✖ ✖ ✖ ✖ ✔

Могила ✖ ✖ ✖ ✖ ✖ ✔

Прилеп ✖ ✖ ✖ ✖ ✖ ✔

Ресен ✖ ✔ ✖ ✖ ✖ ✔

Новаци ✖ ✔ ✔ ✖ ✔ ✔

Долнени ✖ ✖ ✖ ✖ ✖ ✖

ЈУГОИСТОЧЕН РЕГИОН

Богданци ✖ ✖ ✖ ✖ ✖ ✔

Босилово ✔ ✖ ✖ ✖ ✖ ✔

Валандово ✖ ✔ ✔ ✖ ✖ ✔

Василево ✖ ✖ ✖ ✖ ✖ ✖

Гевгелија ✔ ✖ ✖ ✔ ✖ ✔

Дојран ✖ ✖ ✖ ✖ ✖ ✖

Конче ✔ ✖ ✖ ✖ ✖ ✔

Ново Село ✖ ✖ ✖ ✖ ✖ ✔

Радовиш ✖ ✖ ✖ ✖ ✖ ✖

Струмица ✔ ✔ ✖ ✖ ✔ ✔

Зрновци ✔ ✖ ✖ ✔ ✖ ✔

Карбинци ✖ ✖ ✖ ✖ ✖ ✔

Кочани ✔ ✖ ✖ ✖ ✖ ✔

Македонска Каменица ✖ ✖ ✖ ✖ ✖ ✔

Пехчево ✔ ✖ ✖ ✔ ✖ ✔

Пробиштип ✔ ✔ ✔ ✖ ✔ ✔

Чешиново-Облешево ✖ ✖ ✖ ✖ ✖ ✔

Штип ✔ ✖ ✖ ✖ ✖ ✔

ЈУГОЗАПАДЕН РЕГИОН

Вевчани ✔ ✖ ✖ ✖ ✖ ✔

Дебар ✖ ✖ ✖ ✖ ✖ ✔

Дебарца ✖ ✖ ✖ ✖ ✖ ✖

Кичево ✖ ✔ ✔ ✖ ✖ ✔

Македонски Брод ✖ ✖ ✖ ✔ ✔ ✔

Охрид ✔ ✔ ✔ ✔ ✔ ✔

Пласница ✔ ✖ ✖ ✖ ✖ ✔

Струга ✖ ✔ ✔ ✖ ✖ ✖

Центар Жупа ✔ ✖ ✖ ✖ ✖ ✔

ПОЛОШКИ РЕГИОН

Боговиње ✖ ✖ ✖ ✖ ✔ ✔

Брвеница ✖ ✖ ✖ ✖ ✖ ✔

Врапчиште ✖ ✖ ✖ ✖ ✖ ✖

Гостивар ✔ ✔ ✔ ✖ ✔ ✔

Желино ✖ ✖ ✖ ✖ ✖ ✔

Јегуновце ✔ ✖ ✖ ✖ ✖ ✔

Маврово и Ростуше ✖ ✖ ✖ ✖ ✖ ✔

Теарце ✖ ✔ ✖ ✖ ✖ ✔

Тетово

9.2. ПРЕГЛЕД НА ФИНАНСИРАЊЕТО ОД СТРАНА НА    
      ОПШТИНИТЕ ВО 2025 ГОДИНА

ОПШТИНИ ВО РЕПУ-
БЛИКА СЕВЕРНА МАКЕ-
ДОНИЈА

Издвоени финанси-
ски средства во 2024 

година (МКД)

Намена на 
предвидените средства

% од вкупен буџет 
на општина за 2025 

година

Бутел 3950000 Стипендии за млади и спортисти 0.25%

Карпош 4680754 Полагање за возачка дозвола како под-
дршка на младите

0.16%

Центар 1720000 Проектни активности за млади, полагање 
возачки испит и практиканства за млади 
во општината

0.06%

Крива Паланка 3642741 Најголем дел од нив се за субвенции за млади 
и тоа: надоместување на дел на трошоците на 
младите за набавка на велосипеди; надоме-
стување на дел на трошоците на студентите за 
набавка на дигитален уред за учебната/ака-
демска 2024 - 2025 година;  надоместување на 
дел на трошоците на млади невработени лица 
за купен дигитален уред. Потоа за стипендии 
за талентирани ученици/ученички и студенти/
студентки и еднократна парична помош за 
матуранти/матурантки

0.31%

Берово 1092000 Поддршка на средношколци и студенти 0.14%

Виница 1340000 Поддршка на спорт, спортски здруженија 
и младински организации

0.16%

Делчево 30000 Еден проект за млади, но не е специфици-
рана сума.

0.00%

Зрновци 20000 Поддршка на еден спортски настан 0.01%

Пехчево 30000 Поддршка на турнири во мал фудбал 0.01%

Пробиштип 3762000 Поддршка за спортски здруженија, мла-
дински центар, локален младински совет 
и младински организации

0.49%

Штип 927327 Стипендии за талентирани ученици 0.03%

Велес 550000 Поддршка за младински центар и локален 
младински совет

0.02%

Демир Капија 310000 Поддршка на спротски клубови 0.11%

Кавадарци 400000 Поддршка на младински центар 0.02%

Чашка 25000 Поддршка на две здруженија на граѓани 0.01%

Битола 500000 Спроведување на практикантска работа 0.01%

Демир Хисар 448206 Поддршка на спортски настани и клубови 0.10%

Кривогаштани 45000 Поддршка на културен настан 0.02%

Новаци 450000 Поддршка за младински центар 0.12%

Долнени 42000 0.01%

Македонски Брод 443000 Поддршка на спортски клубови 0.09%

Охрид 3505394 Поддршка на младински центар и лока-
лен младински совет

0.10%

Врапчиште 278000 0.03%

Гостивар 14390233 Поддршка на младински центри, локален 
младински совет и друго (не може да се 
утврди целосно)

0.45%

9.3. ПРЕГЛЕД НА ПЛАНИРАНОТО ФИНАНСИРАЊЕ ОД 
      СТРАНА НА ОПШТИНИТЕ ВО 2026 ГОДИНА

ОПШТИНИ ВО 
РЕПУБЛИКА СЕВЕРНА 
МАКЕДОНИЈА

Планирани
финасиски средства 

за млади 2025 година
(МКД)

Намена на предвидените финансиски 
средства во 2026 година

% од вкупен буџет 
на општината за 

2026 година

Аеродром 300,000.00 За поддршка на младински политики 
и активности, младински проекти, 
унапредување на младинската 
инфраструктура и младински центар

0.01%

Бутел 5,000,000.00 500.000 ден. за стипендии за ученици и 
4.500.000 за стипендии за спортисти

0.58%

Карпош 7,200,000.00 Општина Карпош има одвоено средства 
за формирање Младински - центар – 
Карпош (заедно со ресурсен центар) во 
износ од 2.200.000,00 денари. Исто така 
општината има издвоено средства за 
часови за теоретски и практичен дел за 
полагање возачка дозвола како поддршка 
на младите, во износ од 5.000.000,00 
денари.

0.33%

Кисела Вода 200,000.00 200.000 денари за млади 0.01%

Центар 1,720,000.00 Нема информација за што се планирани 
средствата

0.09%

Сопиште 310,000.00 310.000 денари трансфер до НВО, но не е 
наведено конкретно за што

0.14%

Крива Паланка 500,000.00 Планирани средства за млади и во 
буџетот за 2026 година во висина од 
500.000 ден.

0.07%

Куманово 600,000.00 За младински центар 0.02%

Виница 1,570,000.00 1.500.000 за спорт и 70.000 денари за 
младински организации

0.28%

Зрновци 60,000.00 Нема информација за што се планирани 
средствата

0.09%

Пехчево 240,000.00 60.000 за ЛМС; 30.000 за турнири; 
150.000 за поддршка на спортски клубови

0.13%

Пробиштип 4,770,000.00 За различни активности согласно со 
буџетските програми (ЛМС, Стипендии, 
Манифестации, спортски клубови)

0.90%

Штип 1,000,000.00 За програма на ЛМС. Дополнително 
наведуваат дека се планирани и други 
средства за различни активности како 
поддршка на здруженија, спортски 
активности, стипендии и сл. но нема сума.

0.05%

Велес 550,000.00 Нема информација за што се планирани 
средствата

0.03%

Демир Капија 600,000.00 600.000 денари за манифестации и 
спортски активности

0.30%

Кавадарци 400,000.00 За младински центар 0.02%

Лозово 50,000.00 20.000 ден за ГО, 30.000 ден за ЛМС, 
10.000 непредвидени трошоци

0.04%

Свети Николе 12,018,298.00 За активности наведени во програма за 
млади и спорт

1.91%

Чашка 30,000.00 Нема информација за што се планирани 
средствата

0.01%

Битола 2,000,000.00 Нема информација за што се планирани 
средствата

0.06%

Демир Хисар 406,000.00 406.000,00 денари, кои ќе бидат 
искористени согласно со барањата и 
потребите на младите

0.14%

Кривогаштани 100,000.00 За организирање на настанот УРБАНО 
ЛЕТО 50.000 денари и за организирање 
турнири 50.000 денари.

0.07%

Новаци 450,000.00 Нема информација за што се планирани 
средствата

0.19%

Долнени 80,000.00 Нема информација за што се планирани 
средствата

0.02%

Богданци 100,000.00 За формирање на ЛМС 0.03%

Конче 150,000.00 За поддршка на активности за млади 0.08%

Вевчани 30,000.00 Нема информација за што се планирани 
средствата

0.04%

Македонски Брод 750,000.00 За спортски активности 0.24%

Охрид 3,891,004.00 За Младиснки центар и совет на млади 0.17%

Струга 500,000.00 За формирање на ЛМС и активности од 
областа на млади

0.03%

Центар Жупа 60,000.00 Трансфер до НВО, и средства за млади 
согласно со годишната програма за 
млади, но нема конкретна сума

0.03%

Врапчиште 150,000.00 Нема информација за што се планирани 
средствата

0.03%

Гостивар 2,700,000.00 Општината има планирано финасиски 
средства за млади во буџет за 2026 
година во износ од 1.500.000,00 ден. Исто 
така дополнително од овој буџет има 
предвидено за младинскиот центар 
1.200.000,00 ден.

0.14%

Теарце 400,000.00 200 000 денари
180 000 денари за областа на спортот
20 000 денари за областа на културата
20 000 денари за областа на културата

0.10%

I ЛОКАЛЕН МЛАДИНСКИ СОВЕТ

1.1 Дали е формиран Локален младински совет во општината? Доколку да, колку членови брои 
советот? Доколку да, споделете ја одлуката за формирањето.

1.2 Дали има(ло) повик за членови? Во прилог споделете го повикот и линкот од објавата на 
повикот.

1.3 Доколку е формиран локален младински совет, наведете список на членовите и наведете 
од каква форма на младинско организирање доаѓаат членовите на советот? (младински 
организации, организации за млади, студентски организации, политички подмладок итн.)

II ЛОКАЛНА СТРАТЕГИЈА ЗА МЛАДИ

2.1 Дали се спроведени консултации за Локална стратегија за млади?

2.2 Дали е усвоена стратегијата за млади? Доколку да, споделете ја стратегијата во прилог.

2.3 Дали се направени акциски планови за неа? Доколку да, споделете го акцискиот план.

2.4 Доколку не е усвоена, дали и кога се планира да започне процесот?

III КАНЦЕЛАРИЈА ЗА МЛАДИ

3.1 Дали е формирана канцеларија за млади во рамките на општината? Доколку да, споделете 
одлука за нејзино формирање во прилог.

IV МЛАДИНСКИ ЦЕНТАР

4.1 Дали е формиран младински центар во општината? Доколку да, споделете одлука за 
неговото формирање во прилог. 

4.2 Доколку е формиран младински центар, дали се креирани програми? Доколку да, споделете 
ја програмата на младинскиот центар.

4.3 Доколку е формиран младински центар, дали него го води организација? Доколку да, 
неведете ја организацијата?

V СЛУЖБЕНИК ЗА МЛАДИ

5.1 Дали е назначен службеник за млади во општината? Доколку да, споделете ја одлуката за 
неговото именување. 

5.2 Доколку општината има назначен службеник, наведете негови контакт-информации.

VI ФИНАНСИРАЊЕ на одредбите од Законот за младинско учество и младински политики

6.1 Дали од ставката 463 (трансфер до НВО) општината има поддржано форми на младинско 
организирање?

6.2  Дали општината има реализирано финансиски средства за млади за 2024 година? Доколку 
да, колку и за што се реализирани средствата?	

6.3 Дали општината има одвоено и реализирано финансиска поддршка за младинскиот центар 
и за активности на центарот во 2024 година? Доколку да, колку?

6.4 Дали општината има одвоено и реализирано финансиски средства за локалниот младински 
совет во 2024 година? Доколку да, колку?

6.5 Дали општината има планирано финансиски средства за млади, во буџетот за 2025 година?  
Доколку да, колку и за што се планирани средствата?

9.4. ПРАШАЊА ПОДНЕСЕНИ ДО ОПШТИНИТЕ

